
UMUMTA’LIM MAKTABLARIDA 
TABIIY-ILMIY SAVODXONLIK 

KO‘NIKMALARINING 
RIVOJLANTIRISH MASALALARI

Davletova Hamida Xasan qizi
Abdulla Avloniy nomidagi pedagogik mahorat milliy instituti

Metodik xizmat ko‘rsatish bo‘limi metodisti

Annotatsiya: Mazkur maqolada umumta’lim maktablarida o‘quvchilarning tabiiy-ilmiy savodxonlik ko‘nikmalarini rivoj­
lantirishning hozirgi holati ilmiy-pedagogik jihatdan tahlil qilinadi. Xalqaro baholash dasturlari natijalari, milliy ta’lim siyo­
satidagi islohotlar hamda amaldagi o‘quv jarayonining metodik xususiyatlari asosida mavjud muammolar va istiqbolli 
yo‘nalishlar aniqlanadi. Tadqiqot natijalari tabiiy fanlarni o‘qitishda kompetensiyaviy yondashuvni kuchaytirish zarurligini 
ko‘rsatadi.

Kalit so‘zlar: tabiiy-ilmiy savodxonlik, kompetensiyaviy yondashuv, umumta’lim maktabi, interfaol metodlar, ta’lim sifati.
Abstract: This article analyzes the current state of developing natural science literacy skills among students in general 
secondary schools from a scientific and pedagogical perspective. Based on the results of international assessment pro­
grams, reforms in national education policy, and the methodological characteristics of the existing instructional process, 
key challenges and promising directions for development are identified. The research findings highlight the necessity of 
strengthening the competency-based approach in the teaching of natural science subjects.

Key words: natural science literacy, competency-based approach, general secondary school, interactive methods, 
quality of education.
Аннотация: В данной статье с научно-педагогической точки зрения анализируется современное состояние раз­
вития навыков естественно-научной грамотности у учащихся общеобразовательных школ. На основе результатов 
международных оценочных программ, реформ в национальной образовательной политике, а также методических 
особенностей действующего учебного процесса выявляются существующие проблемы и перспективные направ­
ления развития. Результаты исследования свидетельствуют о необходимости усиления компетентностного под­
хода в преподавании естественно-научных дисциплин.

Ключевые слова: естественно-научная грамотность, компетентностный подход, общеобразовательная школа, 
интерактивные методы, качество образования.

KIRISH
Bugungi globallashuv jarayonlari va ilmiy-texnologik taraqqiyot sharoitida jamiyatning barqaror rivojla­

nishi inson kapitalining sifati, xususan, shaxsning ilmiy tafakkuri, tahliliy fikrlash qobiliyati hamda dalillarga 
asoslangan qarorlar qabul qilish kompetensiyalari bilan chambarchas bog‘liqdir. Zamonaviy ijtimoiy-iqtisodiy 
munosabatlar sharoitida fan va texnologiyalar yutuqlaridan ongli va samarali foydalanish, tabiiy hodisalar mohi­
yatini tushunish hamda ilmiy axborotni tanqidiy baholay olish ko‘nikmalari har bir shaxs uchun zarur bo‘lgan 
universal kompetensiyalarga aylanmoqda.

Shu nuqtai nazardan, umumta’lim maktablarida o‘quvchilarda tabiiy-ilmiy savodxonlik ko‘nikmalarini 
shakllantirish va rivojlantirish ta’lim tizimining ustuvor vazifalaridan biri sifatida e’tirof etilmoqda. Tabiiy-ilmiy 
savodxonlik faqatgina tabiiy fanlarga oid nazariy bilimlar majmuasi bilan cheklanmay, balki o‘quvchilarning 
ilmiy tushunchalarni kundalik hayotiy vaziyatlarda qo‘llay olish, muammolarni ilmiy asosda tahlil qilish, dalil­
larga tayangan holda xulosalar chiqarish va qarorlar qabul qilish qobiliyatlarini ham qamrab oladi. Mazkur 
ko‘nikmalar shaxsning intellektual rivojlanishida hamda uning jamiyat hayotida faol ishtirok etishida muhim omil 
hisoblanadi.

MAVZUGA OID ADABIYOTLAR SHARHI
Ilmiy-pedagogik tadqiqotlar shuni ko‘rsatadiki, o‘quvchilarda tabiiy-ilmiy savodxonlikning yetarli darajada 

shakllanmaganligi bilimlarning fragmentar bo‘lishi, ularni amaliy faoliyatda qo‘llashda qiyinchiliklar yuzaga 
kelishi hamda ilmiy mantiqiy fikrlashning sust rivojlanishiga olib keladi. Ayniqsa, tabiiy fanlarni o‘qitishda 
mazmun markazli va reproduktiv yondashuvlarning ustuvorligi o‘quvchilarning tadqiqot olib borish, tajriba o‘tka­
zish va muammoli vaziyatlarni mustaqil hal etish ko‘nikmalarini rivojlantirish imkoniyatlarini cheklab qo‘ymoqda.

Shu bilan birga, ta’lim sifatini xalqaro mezonlar asosida baholashga qaratilgan yondashuvlar umumta’lim 
maktablarida tabiiy-ilmiy savodxonlikni rivojlantirish masalasini yanada dolzarb qilib qo‘ymoqda. Ushbu jarayon 
o‘quv dasturlari, o‘qitish metodlari va baholash tizimini kompetensiyaviy yondashuv asosida qayta ko‘rib chi­
qishni taqozo etadi. Chunki zamonaviy ta’limdan kutilayotgan natija o‘quvchilarning faqat bilimlarni egallashi 
emas, balki ularni real hayotiy muammolarni hal etishda samarali qo‘llay olish layoqatini shakllantirishdan 
iboratdir.

Shu sababli, umumta’lim maktablarida tabiiy-ilmiy savodxonlik ko‘nikmalarini rivojlantirishning hozirgi hola­
tini ilmiy-pedagogik jihatdan tahlil qilish, mavjud muammolarni aniqlash va ularni bartaraf etish yo‘llarini belgi­
lash dolzarb ilmiy-amaliy ahamiyat kasb etadi.

Tabiiy-ilmiy savodxonlik tushunchasining pedagogik mazmuni

Ilmiy adabiyotlarda tabiiy-ilmiy savodxonlik shaxsning tabiiy hodisalar va jarayonlarni ilmiy asosda tushu­
nishi, ularning mohiyatini anglay olishi, ilmiy dalillarni tanqidiy tahlil qilishi hamda ushbu bilim va dalillarni real 
hayotiy muammolarni hal etishda ongli ravishda qo‘llay olish qobiliyati sifatida talqin etiladi1. Ushbu tushuncha 
o‘quvchining faqat tayyor bilimlarni egallash darajasini emas, balki ilmiy fikrlash usullarini o‘zlashtirishini, 
sabab–oqibat munosabatlarini aniqlashini hamda ilmiy asoslangan xulosalar chiqarish layoqatini qamrab oladi. 

Tabiiy-ilmiy savodxonlikning shakllanishi murakkab va ko‘p komponentli jarayon bo‘lib, u kognitiv (ilmiy 
bilimlar va tushunchalar), amaliy (tajriba o‘tkazish, muammoli vaziyatlarni hal etish, ilmiy tadqiqot usullaridan 
foydalanish) hamda refleksiv (o‘z faoliyatini baholash, ilmiy xulosalarning asoslanganligini tahlil qilish) kompo­
nentlarning uzviy integratsiyasi asosida yuzaga keladi2. Mazkur komponentlar o‘zaro uyg‘un holda rivojlan­
gandagina o‘quvchida funksional tabiiy-ilmiy savodxonlik shakllanadi.

Shu bois tabiiy fanlarni o‘qitishda faqat faktologik bilimlarni yetkazish, ya’ni ta’riflar, formulalar va qonuni­
yatlarni yod oldirish bilan cheklanib qolish o‘quvchilarda tabiiy-ilmiy savodxonlikni to‘laqonli rivojlantira olmaydi. 
Ilmiy tadqiqotlar shuni ko‘rsatadiki, bunday yondashuv bilimlarning fragmentar shakllanishiga, ularni real hayotiy 
vaziyatlarda qo‘llashda qiyinchiliklar yuzaga kelishiga hamda ilmiy-mantiqiy fikrlashning yetarli darajada rivoj­
lanmasligiga olib keladi.3

Aksincha, o‘quvchilarning faol bilish faoliyatiga asoslangan, tajriba, kuzatish, muammoli vaziyatlarni tahlil 
qilish va tadqiqot elementlarini o‘z ichiga olgan o‘qitish metodlari tabiiy-ilmiy savodxonlikni rivojlantirishda 
samarali vosita hisoblanadi. Bunday yondashuv o‘quvchilarda ilmiy bilimlarning hayotiy ahamiyatini anglash, 
ularni real muammolar bilan bog‘lash hamda ilmiy asoslangan qarorlar qabul qilish ko‘nikmalarini shakllanti­
rishga xizmat qiladi.

TADQIQOT METODOLOGIYASI
Xalqaro baholash natijalari va ularning tahlili. Xalqaro baholash tadqiqotlari, xususan, OECD tomonidan 

amalga oshiriladigan PISA dasturi natijalari umumta’lim maktablari o‘quvchilarining ilmiy tushunchalarni real 
hayotiy vaziyatlarda qo‘llash ko‘nikmalari yetarli darajada shakllanmaganligini yaqqol ko‘rsatib bermoqda. 
Jumladan, PISA 2018 tadqiqoti natijalariga ko‘ra, ishtirokchi mamlakatlar bo‘yicha o‘quvchilarning o‘rtacha 
22–25 foizigina ilmiy muammolarni tahlil qilish, ilmiy dalillar asosida xulosa chiqarish va ularni amaliy vaziyat­
larda qo‘llashni talab etuvchi yuqori darajadagi topshiriqlarni muvaffaqiyatli bajara olgan4.

Mazkur tadqiqot doirasida o‘quvchilarning qariyib 50 foizdan ortig‘i ilmiy faktlarni eslab qolishga yo‘naltirilgan 
oddiy topshiriqlarni bajarishga qodir bo‘lgan bo‘lsa-da, ilmiy mantiqiy fikrlash, dalil keltirish va qarama-qarshi 
nuqtai nazarlarni baholashni talab qiluvchi vaziyatlarda sezilarli qiyinchiliklarga duch kelgani aniqlangan. Bu 
holat o‘quvchilarning bilimlari ko‘proq reproduktiv xarakterga ega ekanligini va funksional tabiiy-ilmiy savod­
xonlik yetarli darajada rivojlanmaganligini ko‘rsatadi.

1	 Bybee R. W. The Case for STEM Education. NSTA Press, 2013.
2	 OECD. PISA 2018 Results: What Students Know and Can Do. Paris, 2019.
3	 Millar R. Teaching Scientific Literacy. Routledge, 2014.
4	 OECD. PISA 2018 Results: What Students Know and Can Do. Paris: OECD Publishing, 2019.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

259

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, fevral, 2(1)-son

Shuningdek, TIMSS xalqaro tadqiqoti natijalari ham mazkur xulosalarni tasdiqlaydi. TIMSS baholash­
lari tahliliga ko‘ra, o‘quvchilarning aksariyati nazariy bilimlarni qayta tiklashga qaratilgan savollarda nisbatan 
yuqori natijalarga erishgan bo‘lsa-da, tajribaga asoslangan, muammoli vaziyatlarni hal etishga yo‘naltirilgan 
topshiriqlarda past ko‘rsatkichlarni namoyon etgan5. Bu esa tabiiy fanlarni o‘qitishda amaliy va tadqiqot faoli­
yatiga yetarli e’tibor qaratilmayotganidan dalolat beradi.

Xalqaro baholash natijalarining tahlili shuni ko‘rsatadiki, o‘quvchilarda ilmiy tushunchalarni real hayot 
bilan bog‘lash, ilmiy dalillarni tahlil qilish va asoslangan xulosalar chiqarish ko‘nikmalarining sust rivojlanishi, 
avvalo, o‘qitish jarayonida faol bilish faoliyatiga asoslangan metodlarning yetarli darajada qo‘llanilmasligi bilan 
bog‘liqdir. An’anaviy, mazmun markazli va ma’ruza uslubiga asoslangan darslar o‘quvchilarning mustaqil 
fikrlashi va tadqiqot olib borish ko‘nikmalarini rivojlantirish imkoniyatlarini cheklab qo‘ymoqda.

Shu bois, xalqaro baholash dasturlari natijalari tabiiy fanlarni o‘qitishda o‘quvchilarning faol bilish jara­
yoniga asoslangan, muammoli vaziyatlarni tahlil qilish, tajriba o‘tkazish va ilmiy xulosalar chiqarishga yo‘nal­
tirilgan metodlarni joriy etish zarurligini ilmiy jihatdan asoslab beradi. Mazkur yondashuv o‘quvchilarda funk­
sional tabiiy-ilmiy savodxonlikni shakllantirishning muhim sharti sifatida namoyon bo‘lmoqda.

Umumta’lim maktablarida mavjud holat tahlili. Hozirgi kunda umumta’lim maktablarida tabiiy fanlar – 
biologiya, fizika, kimyo va geografiya fanlarini o‘qitish jarayoni asosan an’anaviy, mazmun markazli yondashuvga 
asoslanib tashkil etilmoqda. Ushbu yondashuvda o‘quv jarayonining asosiy e’tibori nazariy bilimlarni yetkazish 
va faktologik ma’lumotlarni yod oldirishga qaratilib, o‘quvchilarning faol bilish faoliyati, mustaqil fikrlashi va 
ilmiy izlanish olib borish ko‘nikmalarini rivojlantirish ikkinchi darajaga tushib qolmoqda. Ilmiy tadqiqotlar shuni 
ko‘rsatadiki, reproduktiv o‘qitish usullarining ustuvorligi o‘quvchilarda ilmiy tushunchalarning fragmentar shakl­
lanishiga olib keladi, ya’ni bilimlar alohida fakt va tushunchalar sifatida o‘zlashtirilib, ularning o‘zaro bog‘liqligi va 
hayotiy ahamiyati yetarli darajada anglanmaydi6. Natijada o‘quvchilarning ilmiy bilimlarni real hayotiy vaziyat­
larda qo‘llash, muammoli holatlarni tahlil qilish va asoslangan xulosalar chiqarish ko‘nikmalari sust rivojlanadi.

Mazkur holat O‘zbekiston ta’lim tizimi kontekstida ham dolzarb hisoblanadi. O‘zbekiston Respublikasi­
ning “Ta’lim to‘g‘risida”gi Qonunida ta’limning asosiy vazifalaridan biri sifatida shaxsning intellektual salohiya­
tini, mustaqil va tanqidiy fikrlash qobiliyatini rivojlantirish belgilangan7 bo‘lsa-da, amaliyotda mazkur talablar 
tabiiy fanlarni o‘qitish jarayonida to‘liq ta’minlanmayapti. Shuningdek, O‘zbekiston Respublikasi Prezidentining 
2019-yil 29-apreldagi “O‘zbekiston Respublikasi Xalq ta’limi tizimini 2030-yilgacha rivojlantirish konsepsiyasini 
tasdiqlash to‘g‘risida”8gi PF-5712-son Farmonida o‘quvchilarda funksional savodxonlik va kompetensiyalarni 
shakllantirish ustuvor yo‘nalish sifatida belgilangan. Biroq amaldagi dars jarayonlarida fanlararo integratsiya va 
hayotiy kontekstga asoslangan topshiriqlarning yetarli emasligi tabiiy-ilmiy savodxonlikning funksional xarak­
terini cheklab qo‘ymoqda. 

O‘quv dasturlarining tahlili shuni ko‘rsatadiki, tabiiy hodisalar ko‘pincha alohida fanlar doirasida, o‘zaro 
integratsiyasiz o‘rganiladi. Bu esa o‘quvchilarning tabiat hodisalarini kompleks va tizimli idrok etishiga to‘sqinlik 
qiladi9. Kundalik hayot bilan bevosita bog‘langan, muammoli vaziyatlarga asoslangan topshiriqlarning kamligi 
o‘quvchilarda ilmiy bilimlarning amaliy ahamiyatini anglash motivatsiyasini pasaytiradi.

Mavjud holatni belgilovchi muhim omillardan yana biri o‘qituvchilarning metodik tayyorgarligi bilan bog‘liq. 
Tadqiqotlar shuni ko‘rsatadiki, o‘qituvchilarning aksariyatida zamonaviy pedagogik texnologiyalar, tadqiqotga 
yo‘naltirilgan o‘qitish metodlari hamda xalqaro baholash dasturlari (PISA, TIMSS) talablariga mos metodik 
kompetensiyalar yetarli darajada shakllanmagan. Bu holat dars jarayonida muammoli o‘qitish, tajriba va loyiha 
faoliyatini samarali tashkil etish imkoniyatlarini cheklaydi. Bundan tashqari, baholash tizimida ham asosan 
bilimlarni qayta tiklashga yo‘naltirilgan yondashuv ustunlik qilmoqda. O‘quvchilarning ilmiy mantiqiy fikrlashi, 
dalil keltirish va bilimlarni real vaziyatlarda qo‘llash ko‘nikmalari yetarli darajada baholanmaydi. Natijada ta’lim 
jarayonida tabiiy-ilmiy savodxonlikni rivojlantirishga yo‘naltirilgan faoliyat ikkinchi darajali vazifaga aylanib 
qolmoqda.

Umumta’lim maktablarida tabiiy fanlarni o‘qitish amaliyotida O‘zbekiston ta’lim tizimida belgilangan talablar 
hamda xalqaro baholash mezonlari bilan uyg‘unlikni yanada kuchaytirish imkoniyatlari mavjud. Mazkur holat 
ta’lim mazmunini kompetensiyaviy yondashuv asosida bosqichma-bosqich takomillashtirish, o‘qitish metod­
larini o‘quvchilarning faol bilish va tadqiqot faoliyatini qo‘llab-quvvatlashga yo‘naltirish, shuningdek, baholash 
tizimini funksional savodxonlikni rivojlantirishga xizmat qiluvchi mexanizmlar bilan boyitish zaruratini anglatadi.

5	 Mullis I. V. S., Martin M. O., Foy P., Hooper M. TIMSS 2019 International Results in Science. Boston College, 2020.
6	 Holbrook J., Rannikmae M. The Meaning of Scientific Literacy. International Journal of Environmental & Science Education, 2009.
7	 O‘zbekiston Respublikasi. “Ta’lim to‘g‘risida”gi Qonun. – Toshkent, 2020.
8	 O‘zbekiston Respublikasi Prezidentining Farmoni. “2030-yilgacha Xalq ta’limini rivojlantirish konsepsiyasi”. – 2019.
9	 UNESCO. Education for Sustainable Development Goals. Paris, 2017

TAHLIL VA NATIJALAR
Tahlillar shuni ko‘rsatadiki, umumta’lim maktablarida tabiiy-ilmiy savodxonlikni rivojlantirish jarayoni qator 

tizimli muammolar bilan tavsiflanadi. Avvalo, o‘quv jarayonida reproduktiv o‘qitish usullarining ustuvorligi 
saqlanib qolmoqda. Bunda o‘quvchilar ko‘proq tayyor bilimlarni o‘zlashtirishga yo‘naltiriladi, ilmiy muammolarni 
mustaqil tahlil qilish va yechim topish ko‘nikmalari esa ikkinchi darajaga tushib qoladi.Shuningdek, amaliy 
va tadqiqotga yo‘naltirilgan topshiriqlarning yetishmasligi o‘quvchilarda ilmiy bilimlarning hayotiy ahamiyatini 
anglashni cheklab qo‘ymoqda. Tajriba, kuzatish va muammoli vaziyatlarni hal etishga asoslangan faoliyat­
ning kamligi tabiiy-ilmiy savodxonlikning funksional xarakterini to‘laqonli shakllanishiga to‘sqinlik qilmoqda. 
O‘qituvchilarning metodik tayyorgarligi arajasining bir xil emasligi ham muhim muammo bo‘lib, bu holat dars 
jarayonida zamonaviy pedagogik texnologiyalar va interfaol metodlardan foydalanish samaradorligiga bevosita 
ta’sir ko‘rsatmoqda. Bundan tashqari, baholash tizimida kompetensiyaviy mezonlarning yetarli darajada aks 
etmasligi o‘quvchilarning ilmiy mantiqiy fikrlash, dalillarga asoslangan xulosalar chiqarish va bilimlarni amaliy 
vaziyatlarda qo‘llash ko‘nikmalarini baholash imkoniyatlarini cheklab qo‘ymoqda. Natijada ta’lim jarayonida 
bilim natijalari bilan bir qatorda ko‘nikma va kompetensiyalarni rivojlantirishga yo‘naltirilgan faoliyat yetarlicha 
rag‘batlantirilmayapti.

Kelgusida mazkur muammolarni bartaraf etish uchun umumta’lim maktablarida ta’lim jarayonini kompe­
tensiyaviy va tadqiqotga yo‘naltirilgan yondashuvlar asosida tashkil etish, o‘quvchilarning ilmiy faoliyatini faol­
lashtiruvchi interfaol metodlardan keng foydalanish hamda baholash tizimini zamonaviy talablar asosida tako­
millashtirish muhim ahamiyat kasb etadi. Bu jarayon tabiiy-ilmiy savodxonlikni rivojlantirishning barqaror va 
tizimli yo‘nalishini ta’minlashga xizmat qiladi.

XULOSA VA TAKLIFLAR
Xulosa qilib aytganda, umumta’lim maktablarida tabiiy-ilmiy savodxonlik ko‘nikmalarini rivojlantirish hozirgi 

kunda dolzarb pedagogik muammo bo‘lib qolmoqda. Mavjud holat tahlili ta’lim mazmuni va metodikasini 
zamonaviy talablar asosida qayta ko‘rib chiqishni taqozo etadi. Tabiiy fanlarni o‘qitishda o‘quvchilarning faol 
bilish, tahlil va tadqiqot faoliyatiga asoslangan yondashuvlarni joriy etish tabiiy-ilmiy savodxonlikni samarali 
rivojlantirishning muhim omili hisoblanadi.

4.	 Mullis I. V. S., Martin M. O., Foy P., Hooper M. TIMSS 2019 International Results in Science. Boston College, 2020.
5.	 Holbrook J., Rannikmae M. The Meaning of Scientific Literacy. International Journal of Environmental & Science Edu­

cation, 2009.
6.	 O‘zbekiston Respublikasi. “Ta’lim to‘g‘risida”gi Qonun. – Toshkent, 2020.
7.	 O‘zbekiston Respublikasi Prezidentining Farmoni. “2030-yilgacha Xalq ta’limini rivojlantirish konsepsiyasi”. – 2019.
8.	 UNESCO. Education for Sustainable Development Goals. Paris, 2017

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Filologiya fanlari

Geografiya fanlari

